
Sûnt  it  ferline  hat  him  gjin  wichtige  feroaring  foardien  yn  it  regionale  stoarmklimaat, 
hoewol’t der fan ± 1970 oant  1990 in tydlike fuortsterking wie. Stoarmfloeden binne lykwols 
yn de hiele Dútske ynham fuortsterke troch de hjoeddeistige stiging fan de seespegel en – yn 
it bysûnder yn  it gebiet fan de Elbe –troch boukundige yngrepen dy’t  it ferbetterjen fan de 
kustbeskerming  en  it  oanbringen  fan  ynfrastruktuer  foar  it  ferkear  ta  doel  hawwe.  Foar 
Hamburg  hat  dat  let  ta  sa’n  70  sm  hegere  stoarmfloeden.  De  seespegel  by  de  Dútske 
Noardseekust del is yn de 20e ieu tusken de ± 20 en 30 sm omheech gien. Dat it ferheegjen 
fan  ‘e seespegel de  lêste tsientallen  jierren hurder gien  is,  is net te merkbiten, mar  fierder 
ûndersyk dêr is nedich om’t de data troch bouwyngrepen beynfloede wêze kinne. 
 
Foar de takomst beskriuwe de senario’s in fuortsterkjen fan it stoarmklimaat, wat oan ‘e ein 
fan  de  21e  ieu  yn  stoarmpûsten  in  ferheging  fan  oant  10%  betsjutte  kin.  Troch  dy 
feroarjende kondysjes  fan  ‘e wyn,  soene de  stoarmfloeden om  ‘e 20 á 30  sm hinne heger 
útrinne kinne. Dêrby komt de seespegelferheging dan noch. 
 
It  4e  stân‐fan‐saken‐berjocht  fan  de  „UNO‐Klimaat  Rie“  IPCC  (IPCC‐4AR)  hâldt  globaal  yn 
trochsnee  in  ferheging  fan  sa’n  20‐60  sm  foar mooglik;  regionaal  kinne  trochinoarhinne 
lykwols ek oare, hegere, getallen foarkomme. 
Foar  de  Nederlânske  kusten  binne  yn  it  kader  fan  ‘e  „Delta  Commissie“  mei  opsetsin 
pessimistyske senario’s ûntwikkele. Dan is der sprake fan in ferheging oant 130 sm. Al is dat 
net realistyk, it is ek net alhiel út te sluten. Dy sifers jilde foar it tiidrek oant 2100; dêrnei sil 
him  it  ferheegjen  fan  ‘e  seespegel  nei  alle  gedachten  trochsette,  ék  as  it  slagget  de 
temperatuerferheging ta stilstân te bringen. 
 
As neislach  foar  lokale situaasjes,  is  it regionale klimaatburo  fan de GKSS   beskikber, sjoch 
http://www.norddeutsches‐klimabuero.de/ 

